
Reglugerð

um breytingu á reglugerð nr. 501/1997 um ökuskírteini

1. gr.

26. gr. breytist þannig.

Á eftir „í skrikvagni (skidcar)” í 2. mgr. komi: sbr. XIII. viðauka, og

2. gr.

Á eftir XII. viðauka komi nýr viðauki, XIII. viðauki, sem orðist svo:
1. Almennt.

Kennsla og þjálfun í akstri bifreiðar, sem fest er ofan á skrikvagn, skal fara fram á lokuðu svæði sem Umferðarstofa viðurkennir og skal þannig úr garði gert að það henti fyrir þær æfingar sem tilgreindar eru í námskrá og að unnt sé með góðu móti að aka bifreið á 60 km hraða á klst. 
Ákvæði X. viðauka gilda eftir því sem við á um kennslu skv. þessum viðauka.

Beiðni um viðurkenningu Umferðarstofu skulu fylgja upplýsingar um staðsetningu æfingasvæðis og hver bera muni ábyrgð á rekstri þess. Einnig uppdráttur sem sýni að æfingar geti farið fram í samræmi við lýsingu í námskrá og kennsluáætlun.

Umferðarstofa hefur eftirlit með rekstri æfingasvæðis og getur afturkallað viðurkenningu sína, þyki ástæða til.

Við æfingu skal ökukennari sitja við hlið nemanda.
2. Æfing á sérstakri braut.

Æfing, sem felur í sér akstur á braut á æfingasvæði eins og þeirri sem lýst er í e-lið 3. töluliðar X. viðauka, skal fara fram í kennslubifreið.

3. Aðstaða til fræðilegrar kennslu – Skráning nemenda og ökukennara.

Í tengslum við æfingasvæði skal vera fyrir hendi aðgangur að húsnæði eða annarri aðstöðu til fræðilegrar kennslu með þeim búnaði sem þarf, þar á meðal veltibíl og öryggisbeltasleða.
Eftirfarandi upplýsingar skal skrá um nemenda og ökukennara í hvert sinn sem æfingasvæðið er notað:

a. nafn kennitölu og heimilisfang,
b. dagsetningu, og 

c. komu- og brottfarartíma.
Upplýsingar um nám á æfingasvæði skal skrá í ökunámsbók nemanda.
Fyrirsögn viðaukans orðast svo: XIII. VIÐAUKI SKRIKVAGN.
3. gr.

Reglugerð þessi, sem sett er samkvæmt 50., 52. og 73. gr. umferðarlaga nr. 50/1987 með síðari breytingum, öðlast þegar gildi.

